Вячеслав Гайзер участвуйтіс республикаын туризм сӧвмӧдан стратегия дасьтӧм кузя форсайт-сессиялӧн уджын

Республикаса Юралысь пасйис, мый стратегияыс кыдз документ вермас ӧтувтны став тшупӧда власьтлысь уджсӧ ӧтсӧгласа ӧтувъя системаӧ. Тайӧ сессияын участвуйтысьяслы сетсьӧ тӧдчана удж - чужтыны выль мӧвпъяс да балаяс.

«Миян республиканым озыр пандасьлытӧм вӧр-ва ресурсъясӧн,  культура да историческӧй наследиеӧн, но сэк жӧ туризм услугаясыс рынокын зэв гӧлиникӧсь. Миян эм ставыс, медым бура сӧвмӧдны став сикас вӧр-ва туризм — экологическӧй, сиктса, активнӧй, кыйсян-вӧралан. Миян мог - кужӧмӧн пыртны республикаса туризм прӧдукция россияса да войтыркостса экологическӧй туризмӧ, сы лыдын тіян отсӧгӧн лӧсьӧдӧмъяс», - висьталіс Вячеслав Гайзер.

Медшӧр могъяс пиысь республикаса Юралысь пасйис лӧсьӧдны Коми Республикалысь имиджсӧ туристъяслы кажитчанаӧн; бурджыка вӧдитчыны вӧр-ва ресурслӧн вынйӧрӧн; ыдждӧдны ичӧт да шӧр предпринимательстволысь пайсӧ республикаса экономика сӧвмӧдӧмын; отсавны сӧвмыны вузасьӧм да услугаяс сетан юкӧнлы да туристическӧй инфраструктуралы. Найӧс збыльмӧдӧмыс отсалас кыпӧдны олысьяслысь, торйӧн нин сиктсаяслысь, чӧжӧссӧ да бурмӧдны оланногсӧ туриндустрия уджӧ ышӧдӧмӧн, лӧсьӧдны условиеяс, медым видзны да сӧвмӧдны республикалысь культура вынйӧрсӧ, сӧвмӧдны каръясын да районъясын социально-культурнӧй инфраструктурасӧ.

*** Форсайт — экономика, промышленносьт, мукӧд юкӧн сӧвмӧдӧм кузя позяна вариантъяс сценарнӧя прогнозируйтӧм. Збыль вӧвлӧмтор вылӧ мыджсьӧмӧн сессияын участвуйтысьяс вӧчӧны прогноз, планируйтӧны, кыдзи позьӧ сӧвмӧдны торйӧн босьтӧм туйвизь.

